
 
 

  ❊ كلام من القلب

  ).٧٦٩١ صدر في أوائل عام  (  ، )٥٦٩١ ــ   ٨٥٩١ كتبت قصائده بین  (   ❊ 



 إستفتــــاح

  .. سمیر عبدالباقي شاعر كبیر بكل المقاییس

  ). وأظنھ الأكبر (  شاعر كبیر ..  من حیث الكم

  ). فر اسمھ في وسام الكبار علي صدر الشعرح (  شاعر كبیر ..  من حیث الكیف

  .. شاعر كبیر ..  من حیث امتلاكھ لصوت متمیز

واستقاھا من فنون القول    ابتدعھا، .  من حیث إتقانھ لأنساق موسیقیة شعریة جدیدة
  .. شاعر كبیر ..  واستخلص بعضھا من تراث الفصحي النابض   والشعر الشعبیین،

لم تزعزعھ الأعاصیر فیمن زعزعت وفیما    انتماءً    حین،من حیث انتمائھ للكاد
  .. شاعر كبیر ..  زعزعت

في مواجھة تجاھل إعلامي  (  من حیث القدرة علي البقاء والاستمرار
وتبدلت    آخرین، «  حیل»بینما انقطع حبل و )  غیر منكور   وحصار مؤسساتي   واضح،

  .. شاعر كبیر )  ة إلا با وعشق الوطنولا حول ولا قو (  البعض   مسارات حَوْلِ 

  .. أول ما تبدأ تندم ع اللي ما عشتھ

  .. وتخاف م اللي لسّھ في طي الزمن الآت

  .. مابین الصدق وبینك ..  وأما تحس بإن بتبعد بیك المسافات

  .. في سكة الأموا ..  یبقي ابتدیت الرحیل

  .. ومن بدیع خیري   اد حدّاد،ومن فؤ   وفي سمیر عبدالباقي أشیاء من بیرم،

ھو كاتب روائي  (  أن موھبتھ تتعدي فنون الشعر إلي فنون الدراما   فیھ من بیرم،
وكاتب مسرحي ثبّت أقدامھ في    ، « عندما تكلمت الأحجار »  تشھد بتمیزه روایتھ

ولو كره    وكاتب قصة قصیرة بالعامیة ذو طعم راقٍ    خریطة المسرح المصري،
ً    ، ) یونالرسم وأن ألفاظھ كمعانیھ مكشوفة    ــ حدة الصوت،   وفیھ من بیرم ــ أیضا

وفیھ من بیرم ــ كذلك ــ صراخھ بعیوب من یحب في وجھ    وفاضحة،
ً  ..  المحبوین من بیرم عشق خاص للزجل یحسب لھ في زمان ظن فیھ    وفیھ رابعا

 ً ً رق   ــ أن الزجل فن أقلّ    البعض ــ خطأ وتجاوزا وكأن الزجل    من القصیدة العامیة،   یا
 ً ً    لیس قصیدا   (!!).  عامیا

إجادة فنون النثر بشاعریة مستفادة من فنون    وفي سمیر عبدالباقي من فؤاد حداد،



وكلھا بئر مترع لمن    وبالأخص فنون الحكایة الشعبیة،   القول والشعر الشعبیین،
طت فنون الشعب من قدیم مرحلة الاعتراف فقد تخ   ولا نقول لمن یعترف،   یغترف،

ً    من السادة عُبّاد اللغة الرسمیة وآدابھا، وكأن لغة    باللغة الفصحي،   المسماة جورا
ھؤلاء العُبّاد الذین لا یشركون باللغة الرسمیة فنون الشعب    الشعب لا تُفْصحِ،

للتولید الموسیقي من  وعشق خاص   وفیھ من فؤاد حداد نزوع إلي الغنائیة،   الجمیلة،
  .« لكن لكل شیخ طریقتھ »  فنون الموال

وھذه حقیقة دامغة أغفلھا  (  ومُثقِّف شعري   أنھ مُثَقَّف ثوري،   وفیھ من بدیع خیري،
ولحنھ    والتي تغني بأھمھا سید درویش،   النقاد في أشعار بدیع خیري،

ً    للمسرح، وفیھ من بدیع    ، ) أن اعتادوا ظلمھا في سمیر عبدالباقي بعد   واغفلوھا أیضا
  . عبقریة اللغة العادیة   خیري أیضا أھم ما فیھ،

صاحب الصوت    لكن في سمیر عبدالباقي أشیاء كثیرة للغایة من سمیر عبدالباقي،
ً    المتمیز الذي لا تخطئھ الأذن،   . ولا تخطئھ العین أیضا

 إن كان بدیع رمي بذرتھا

  .. بقلبي رویتھا

  .. رني بیرم في طینیتھاخمّ 

 وغنّاني فؤاد

 ھشام السلاموني .  د

 

ـــة  مقدمــ

 

 عمري ما سممّت الأرغف

 ولا زیفت كلام الأرصف

خت الموت والیأس ف قلب الشبان ً   .. ولا فرّ

 ولا خوّفت الناس والأطفال

  .. بخیال الحراس



  

 مـــــوّال

 شالھا ..  یا مصر حضني فردتھ ع الغیطان

 وشالھا ..  ا نطرتھ حطھاودراعي لم

 لحافي ..  وقطعت حر الجبل نجم السما

 ومشیت طریق الشقا والشوك علیل حافي

 لا طلعت یوم نخلتي ولا زرت صفصافي

 نشقي لھا ..  لكن عشان بسمتك یا بلدنا

 

 الایدین السمرة

 

 وأنا قاعد تحت شجرة

 والغیطان الخضرة سارحة قصاد عینیھ

 ورققلبي یتعصّر في حرقة ع ال

  .. الریشة من عرقي ودمي   وابلّ 

  .. واحس الكلمة میت موال

  .. واحس كیاني سال

 سلسال من عرق سیال ومیھ    یبقي

 یروي خط ف أرض ناشفة وجنبھ میة

 في حنَان یطفي الشراقي

 لحل ما یطفي اشتیاقي

  .. لحتّة طین مانیش عارف مكانھا

  .. وعشانھا



  .. اغیط بلدن   قلبي یعشق كل حتة ف

 ❊  

 واما أقوم أمشي واقعد

 غصون القطن یعقد    القي قلبي فوق

  .. غصون القطن لوزة   قلبي یبقي فوق

ّھ   .. نایمة تستنظر من الشّموسة طل

  .. لجل تكبر

  .. والأمل لابیض یفتّح

ّھ   القي قلبي فوق  غصون الشجرة فل

 لونھا لا ابیض ولا أخضر

  .. لما فات الفجر زارھا قلبي صبّح

 علي شوق الوردة تفرد لھ كمامھا

  .. قلبي یعشق كل زھرة ندیة فوق أشجار بلدنا .. وعشانھا

 ❊  

  .. كل زھرة ندیة قلبي یحبھا

  .. لو یشوفھا ألف مرة یضمھا

  .. كل ما تفتح ویسقیھا الندي

ُنْي للمیة الجدور  وامّا بتمد ف ضلوع الق

  .. أنا لیھ شعره بتثبّت مكانھا

  .. وعشانھا

 قلبي یعشق كل جدر طري یدوم بھ خضار بلدنا

 ❊  



  .. قلبي یعشق كل حاجة تدوم بھا خضرة بلدنا

  .. البذور اللي تراب الجنة منھا

  .. الجذور اللي تمدّد

 السكون اللي في حضنھ القمح یعقد

  .. حر بعد الضھر من أیام أبیب

  .. میة الترعة مسري

  .. العرق لمّا ف شقوق الأرض یسري

  .. طنّة النحلة علي النوار وجنبھ

  .. ییجي برمھات   فرحة الناس لما

  .. وبزغارید البنات

  .. وبطون الأمھات اللي بتولد

  .. بالایدین اللي حتكتر لما تكبر

  .. وحتروي الأرض من بحر حنانھا

 وعشانھا

  .. قلبي یعشق كل إید سمرة علیھا طین بلدنا

 

 یا محلاھا كانت أیام

 

  .. أیام یا محلاھا كانت

 بكل ھناھا عشناھا

 وبالفرحة وبالأحلام

  .. یا محلاھا كانت أیام

 ❊  



  .. كانت أیام طفولتنا

 في بلدتنا

  .. جرینا كل حواریھا

  .. لعبنا ف كل ساحاتھا

 ركبنا كل سواقیھا

 وفي اجرانھا

 وغیطانھا

    بیوت بنیاھا ضحكتنا

 وسیبنا آثار شقاوتنا

  .. في كل مكان

  .. ا محلاھا كانت أیامی

 ❊  

  .. في ضل الحیطة

  .. یاما عملنا تحویطة

 وعرّشناھا یا صاحبي بغاب وجرید

 وزي البیت

 فرشناھا بقش أخضر

 وویا الصبح رحْنا الغیط

ّح   .. وحنفل

 نسیب في البیت

  .. عرایسنا مع إخواتنا

 ودي بتطبخ

  .. ودي تزعق



 وتتزوق

 وفرحانة

 یخ وإدامعشان جایة لنا بغدانا طب

  .. یا محلاھا كانت أیام

 ❊  

 ولما یقرب المغرب

 نلم أصحابنا من بدري

  .. عشان نلعب

ّة تلف في الحارة   .. وشل

 تنادي عیالھا كلتھم

  .. یداري   وتدعي ع اللي

  .. ولا یرضاش یسیب بیتھم

 بأنھ ما یوعي یتعشي

  .. ولا یعرف ف لیلتھ ینام

  .. یا محلاھا كانت أیام

 ❊  

  .. یل الصیف یجمّعناول

 وكل بلدنا تسمعنا

 في یوم ما البدر یدّاري

 نطبّل لھ

ّل   نكبرّ   لھ وبنھل

 عشان یظھر



 ینوّر كل وسعایة

 ف قلبیھا عیال تلعب من أصحابنا

 ویسقي بنوره ملعبنا

 وریحنا إذا تعبنا

 ویحمینا من الآلام

  .. یا محلاھا كانت أیام

 ❊  

 ساعات نلعب بكورة شراب

 انیة بنتحاربساعات ت

 غاب   سلاحنا یكون جرید أو

  .. وحین نتعب

 نقسّمھا استغمایة

 غنیوة   وننشد لیھا

 في أولھا العرب جایة

  .. وثم أمان علي الأمة

 ولما تكتر اللمة

 نجیب الكورة والمضرب

 ساعات نجري

 ساعات نلعب

 ساعات نسھر

 لنص اللیل ساعات اكتر

 ولا نتعب

 ولا نفكر في أن ننام



  .. لاھا كانت أیامیا مح

 ❊  

  .. ونعمل كل یوم زفة

 ولد یعمل عریس خفّة

 وعروسَھ    نزفھ ھوه

 وواحد نعملھ مأذون

تنا نكون معازیم ّ   .. وكل

 وتبقي الحنة ف خزانة

 تكون بیتھم

 ونشرب فیھا شرباتھم

 ودي بترقص ودي تغني

 ونعمل دخلة في الھیصة

  .. كلام ف كلام

  .. كانت أیام    یا محلاھا

  .. التوت بتفرح لھ   أوانْ 

  .. ونسرح لھ

 علي الغیطان

  .. علي شجرة    وننزل من

  .. عشان نطلع علي شجرة

  .. واشطرنا

بد فوق طرافیھا   .. بیلْ

 دا أحسن توت یكون فیھا

  .. یھز لنا ویتأمّر



 واحنا تحت نتنطط

 وبنلقّط

 في توت أبیض وتوت أسمر

وان   .. وتوت لونھ جمیع لالْ

 حلاھا كانت أیامیا م

 ❊  

 ویوم الفرحة ما بتلف في الحارة

  .. وتبعتھا زغاریدھا لسابع جارة

 في لیلة حنة والا طھور

  .. بنتجمع في ضي النور

  .. عشان نسمع

  .. عطا الشاعر

  .. وھو بیحكي للسامر

 حكایة أبوزید

 وكلھ حماس

 یھز ربابتھ ویشاور

 الناس   كأنھا سیف ف وشْ 

 لھ وكل الناس تسقف

  .. وتھتف لھ

 وإحنا بعید

  .. وبنقلد

  .. سیوفنا جرید

 لكن تضرب بعزم حدید



 دیاب،   وانت،

 أبوزید،   وانت،

  .. یا أنعام   الجازیة،   وانتي،

  .. یا محلاھا كانت أیام

  

 كلام في القلب

 

 یا تلتمیت مرحبا

  .. من قبل ما یقول لساني

  .. قلتھا بقلبي

 نطق الكلام بالنغم

  .. میت نعمیا 

  .. مش بس لجل الكلام طبعُھ یكمّل بعض

  .. ولا عشان قافیتك فیھا العرق والدم

  .. وفیھا طعم الندي والسنبلة والأرض

  .. غنوتك بتفتّح الشبابیك   ولا عشان

  .. وتحب نور الشمس

 ولا عشان انت م اللي ما ارتحوش للھمس

  .. وغنّوا بالحس عالي

  .. یا خالي مش بس ده

  .. دانت الكلام اللي قلتھ كان علي الطبطاب

  .. ویا میت نعم للكلمة لما تصیب

  .. وعدد الحَب ..  عدد الشجر والنبات



  .. عدد الصبایا اللي تتطلع من الشبابیك

  .. عدد الصباح والمسا ومرایل الأطفال

  .. والشعرا والمواویل

  .. ومطارق الشغیلة والفعلة ونجوم اللیل

 اللي بتحب    لوبعدد الق

  .. والورد اللي ع المنادیل

  .. عدد الكلام والنغم

  .. یا میت نعم

  .. متمنطقة بعتاب

  .. ما یحق قولھ إلا بین أصحاب

  .. دا قلیلین اللي حیردوا علیك زیي

 من الحشا والقلب

  .. اكمن من صغرھم بیمجّدوا الافرول

 وشرشرة حسنین

  .. ومش جبنا ومش خایفین

  .. ین بصحیحقلیل

  .. قلیلین اللي بیعدّوا ف طریق الحق

  .. ونعم    ویقولوا أیوه

  .. من قبل ما تنادي

  .. تتقال لأ ..  وعشان بلدھم ف قوة أیوه

  .. قلیلین یا صاحبي ماتعدش

  .. ولا تنساش

  .. أصل الكلام الھفي للصعب ماخلاش



 قلیلین اللي داقوا الدم ع الشفة

  .. ة الحرمانواتقطّعوا من حرق

  .. لبسمة الإنسان لما یشوف بعد الغیاب إنسان

  .. ونسوا مرارة الألم

ّموا المطبعة والناي وسِنّ    .. القلم   وعل

  .. یغني لجل البنا والسد یعلا كمان

 قلیلین اللي مشیوا 

 وقلیلین استحملوا المشوار

  .. وبلدنا من زمْتة الزّنقة قادتھا النار

  .. ح یستنّوا للآخروقلیلین اللي را

  .. وقلِیل قوي في الزمن ده یسمعك شاعر

 ما یقولش حاخد كام

  .. ویقول أنا خدام

 لصاحب الجلابیة

 وصاحب الأفرول

  .. ویدوس علي خوفھ وع الأحزان

  .. أصل القلوب العفیة في الزمن ده قلیل

  ) معتقل عزَب الفیوم  (  

 

 كلمات لأول مایو

 

  .. كان زمان الكلام ماعدْش زي ما

  .. مش حروف سودة علي صدر الورق



 دانا شایفة في الشبابیك والبیبان

  .. والغیطان والمیادین

  .. وعنین ورجلین وابتسامة    لھ ایدین

 أنا شایفھ معدّي لابس جلابیة بین بیوت الفلاحین

 أنا شایفھ عند باب الورشة بالكاب والبریھ

  .. بالأفارول المزّیت

  .. یا حلاوتك

  .. یا ولیف البحر والدار والجبل والفدادین

  .. یا حلاوتك

  .. وانت بتخطّي علي صدر الرصیف لاسفلت

  .. بتھز الحجر

  .. مش حروف سودة علي صدر الجریدة

  .. ولا جوّه في البراویز والصور

  .. یا سلام

  .. أنا صدري ملان وباتنفس بعزمي

  .. بین شفایفي قول ولا ملیون لسان

  .. تحت المدینة    وانت فایت ع الحواري النعسانین

  .. تنده أیامي الحزینة

  .. لجل ندفنھا سوا ف قلب التراب

  . واراعیھا بقلب ملیان بالأمل

  .. كلمتھ    علشان الحزن تخرس

  .. والعرق یطلع بدالھا

ُبَل   .. علي شط النیل ق



 ❊  

  .. أنا لا عندي دقایق للبكا

  .. تي للسكات أو الندمولا عندي وقت ح

  .. الكلام سلسال علي سن القلم

  .. والكلام اللي مصاحبني مش حزین

  .. ولا ھوة من خیال المجانین

  .. دانا شایفھ ماشي علي رجلین قویة

  .. وعلي السد سمعتھ

  .. ناس وعرسان للبنات وھدوم حریر

  .. ومطارق وبیارق

  .. وأغاني وبنادیر

  .. للنّبات وصنایعیة وكیماوي

  .. مش سطور خرسا علي صدر الورق

ّیت سن ریشّتي من العرق   .. لما بل

  .. لما دقت تراب بلدنا

  .. ونادیت یا حضن یا اخضر

  .. یاللي في لون برمھات

  .. مد وافرد دراعاتك ع المداخن والمكن

  .. مدھا تسبق تباشیر الزمن

  .. علشان ترتاح علي أكتاف الكلام كل الإیدین

 

 یا صباح الفل

 



 یا صباح الخیر

 یا صباح النور

  .. ع الجلابیة وعلي الأفرول

 ❊  

 یا صباح الفل

 یا ست الكل

 یا سھرانة

 قدام الفرن

 تسوّي عشان الكل فطور

 ❊  

 یا صباح الورد

 دي فاس طالعة

 ودي فاس نازلة

 بتشق الأرض

 تقسّمھا فدادین وجسور

 یا صباح الخیر

 ع الشغالة

 والرجالة

 السقالةع 

 سھرانة عشان المكنة تدور

 ❊  

 یا صباح الحُب



 یادي العمال

 یا زنود سمرا

 وعرق سیال

َي لنا الدور  علشان الخیر یمل

 ❊  

 یا صباح نادي

 علیك یا بلادي

 م الناحیة دي

 والناحیة دي

 لیلك شعشع بطاقات النور

 ❊  

 یا صباح یا صباح

 طل علینا

  .. لما تجینا

  .. راح تلاقینا

  .. ف إیدینا علم منشورضّیك 

 ❊  

 یا صباح یا صباح

 احنا العمال

 یا صباح یا صباح

 احنا الفلاح

 احنا العمال احنا الفلاح



 خطاوینا تاریخ وكتاب مسطور

 یا صباح النور

  

 غنوة الترحیلة

 

 ھیلا ھیلا شیلني یا عمي

 خد ایدي لا الحمْل تقیل

 م الصبحیة لحد المغرب

 ھیلا ھیلا      غلیل   عیش الغربة ما یشفي

 ❊  

 غَرّبنا العُمر وشرّقنا

 غمّسنا اللقمة بعرقنا

 واتغرّبنا ویاما اشتقنا

 ھیلا ھیلا      حضن أولادنا ف برْد اللیل

 ❊  

 قول للشمس تحن علینا

 والأرض تلین علي رجلینا

 یا ما لفینا ورحنا وجینا

 ھیلا ھیلا      الخیر ف ایدینا لأرض النیل

 ❊  

  .. لي كتفك یالليیاللي الفاس ع

 تمللي    خلیك صافي القلب



 ومرھا قال لي    حلو العیشة

 ھیلا ھیلا      خدلك كل دقیقة خلیل

 ❊  

 شمس بتطلع شمس تغیب

 اللي بعید بنشوفھ قریب

 عمر الأمل الحلو ما خیب

 ھیلا ھیلا      طول ما حیاتنا شقا ومواویل

 ❊  

 ایدي ف إیدیك حنشیل الشیلة

 تصبح كیلة ..  نزرع حبة

 خمیلة    نروي الوردة تبقي

 ھیلا ھیلا      داحنا عرقنا لبكرة دلیل

 ❊  

 ھیلا ھیلا شیلني یا عمي

 خد ایدي لا الحمل تقیل

  

 غنوة العزیق

 

ني الفاس  وناولْ

  .. وناولني الفاس ..  دقة بدقة

 ❊  

 یاللي انت فردت كفوفك فوق البحر مراكب للشطینّ 



 الفجریة نیاشینوف صدر بلدنا شبكت نجوم 

  .. قلوب الناس   یاللي انت ف قلب الحارة كلامك ضَي

  .. وناولني الفاس ..   خلیك جنبي

 ❊  

    یاللي انت بدرت عرقنا مكنة وعَجَلة ونخلة ونیل

 لا جْمع لك كل أسامي أولاد بلدي ف مواویل

 وقبلي توّج حماس    الدنیا بحري   وامشي بھا ألفّ 

 الفاس خطوة بخطوة وناولني

 ❊  

 یا جمال والخطوة بتاعتك ویا الشعب بلاد وبلاد

 غناوي أولاد   یا جمال والكلمة بتاعتك وسط الشعب

 ویاك یا جمال

 الكلمة بلدنا

 المكنة بلدنا

 بلدنا الناس

 وناولني الفاس ..  لاعطیك قلبي

 

 رموش الصبایا

 

 یا رموش الصبیة   

 بحر ومشربیة

 أیامي وشبابي



 ماتصعب علیھ

 ❊  

 یا بنت القبیلة

 شایل حمْلي شیلة

 خطوتنا القلیلة

 في حبّك عفیة

 ❊  

 یا بنت الجناین

 باین حبي باین

 رفرف ع المداین

 غنوة سُلمّیھ

 ❊  

 یا بنت الحواري

 شاري والله شاري

 لو اخبّي واداري

 راح تفتن عینیھ

 ❊  

 یا بنت البنادر

 نادر قلبي نادر

 لیقید المنادر

 بصوابع إیدیھ

 ❊  



 نت البنانيیا ب

 قلبي المعجباني

 علي بحر الأغاني

 شوقھ معدّاویة

 ❊  

 یا بنت المدارس

 سھران قلبي حارس

 غارس   یسلم لي اللي

 ورد الإنسانیة

 ❊  

 یا رموش الصبیة

 بحر ومشربیة

 أیامي وشبابي

 لأیامك ھدیة

  

 یا ألف مرحب

 

 جانا الفرح جانا

 وسَبق خطانا

 جھ نور سمانا یا عیني

 مانةالأ   ورَدّ 

 ❊  



 جانا معاه الكلمة اللي نخضّرھا شجرة وغیط

  .. جانا معاه الحلم اللي احنا

  .. واحنا صغار عشناه حوادیت

 جانا معاه لعروسة اخویا شبكة ومھر وبیت

 لنا الفرحة   جانا جمال ردّ 

  .. لقلوبنا الحزاني

 ❊  

 كنا بسرق ساعة الراحة من القیاییل

 للأسیاد مواویل كنا نجوع ونبحتر عرق العافیة

 غصب   كنا الواحد مّنا بیضحك

  .. وجوّه ف قلبھ ھم اللیل

  .. كنا صبحنا لما صباحنا طلعت شمسھ من حدانا

 ❊  

 یاللي كفوفك زي كفوف الناس وتشیل عالي البنیان

  .. یاللي دراعك یوم یتْمد

  .. یخضّر أرض یفجر میھ من الصوان

  .. ون بستانوانتي یاللي رموشك ضل وصدرك میت ملی

 یاللي الكلمة حبیبتك   وانتَ 

  .. قول معانا

 جانا الفرح جانا یا عیني

  .. وسبق خطایا

  



 

 شلبیــــة

 

 بترسم )  شلبیة (  یا سلام یا اخْتي لوشفتي   

 وتصوّر م البقعة الخضرة أجمل شجرة ورد

  .. وسكك وبیوت

  .. وعیال سھتانة بعیون نعسانة ملانة خیال

  .. ق قاعدین ع الأرضواتنین عشا

  .. وحمامتین فاردین الجناحین علي بعض

  .. والوردة الحمرة ف اید البنت بتتبسّم

 ❊  

  .. شلبیة یا أختي صبیة زي بقیة الستات

  .. ماكانتش بتعرف حتي تفك الخط

  .. شلبیة دلوقت بترسم

  .. وبتقرا كتاب الحوادیت

 وأنا معرفش الحدوتة من الأول كانت إیھ

  .. ن بتقول الحدوتةلك

  .. وقعت في الحب )  شلبیة ( 

  .. وحبیبھا ماكانش أمیر

 ولا فارس م الفرسان

  .. شلبیة حبّت إنسان فنان

  .. ماحَلبْش الشمس جواھر تتزین بیھا

  .. ولا فرش السكة جناین ورد تخطي علیھا



  .. ولا ھد بسیفھ حیطان الغیب

  .. زي ما كل الحوادیت بتقول

  .. تة بتحكي علیھوالحدو

  .. جاب لحبیبتھ ھدیة )  شلبیة (  ان حبیب

  .. ألوان وبالتّھ وفرشة زیت

 ❊  

  .. نرجع ونقول

  .. یا حلاوة الحب

  .. یا حلاوتھ لما یمد حبال الود

  .. والشفة الورد تقول للشفة الورد

  .. أنا باھواك

  .. والقلب یلاقي حضن ینام علي صدره ویرتاح

  .. لحوة توصِل لیل بصباحوالكلمة ا

  .. ویا ألف سلام

  .. علي بیت وسریر ودلاب

  .. ویا ألف سلام

  .. علي وش مخدّه بیضم اتنین

  .. حلوین وشباب

  .. والخد ینام ع الخد وھات یا كلام

  .. ییلم العمر علي الأحلام

  .. والأحباب ..  ومسیر الحي حیتلاقي

  .. والأیام

  .. الابن اللي أنا شایفھ ح تشیل علي كف الحلم



 بیشیل قدمھ

 ویخطي عتب الباب ..  تاتا ..  تاتا

 

 رسالة لناظم حكمت

 

ّمني أغني   .. یا رفیق القلب یا معل

  .. مرحبا بك

  .. بلادك )  ناظم (  قبل ما تبقّي بلدنا مصر یا

 ھیھ عارفاك من زمان

  .. وانت عارفھا

  .. قبل ماعیونك تشوفھا

  .. دكدق لكفاحھا فؤا

 ❊  

  .. یا صدیقي من زمان

  .. من زمان یاما كنت باحْلم

 البحر كلھ ف خطوة واحدة   لو أعدي

  .. وأجیب لك من بلدنا

  .. ورده وردة ..  قلوب ولادنا

ّغ   .. لك رسالة حب باعتھا رفاقي   وأبل

 ❊  

  .. یا نبیل القلب

  .. یا رب المحبة



  .. كل أحبابك علي البُعْد زاروك

  .. نا كنا ضیوفككل

  .. وكلامك كان ضیوفنا

  .. كنت في قصایدك عارفنا

  .. كل واحد منا باسْمھ

  ) ناظم (  كنّا شایفینك یا

  .. شایفنا )  ناظم (  وانت یا

 ❊  

  ) ناظم (  والنھاردة بافتح الجرنال یا

  .. ابتسامتك صبّحت بحنان علیھ

  .. قلبي رفرف بین ضلوعي

  .. لبي وف عنیھوالأمل شعشع في ق

  .. قالوا ناظم في بلدنا

  .. یا زغارید أمي یا أحلام ولادنا

  .. قمت من فرشي ونفسي أطیر وأجیلك

  .. أفرش السكة برموشي لك وفي ضلوعي أشیلك

  .. أحضن الدنیا ف حنیة كلامك

  .. واكحّل عیني بالشوق لابتسامك

  . إنما یا حسرتي

  .. دمعتيلحظة واحدة وبعدھا فرّت حزینة 

  .. غنوتي   واتلوي لساني وكفّن

  .. بابي متقفّل علیھ

 والطریق یاما طویل قدام عینیھ



  .. الجبال   لسھ یاما مشْي في حرّ 

  .. لسّھ یا عیني علیھ

  .. مش ح ا شوفك إلا ف سرْحة خیال

  

  ) سجن المنصورة  ٩٣ زنزانة  ( 

 

 عید المیلاد

 

 فاتت علیھ الخمسة والعشرین سنة

 یا حسرة ع اللي بیخْلي بنْا ومالھش رجوع

 لقیتني بابكي والناس بتصحك ھَنَا

 افتكرتھ دموع .  شفت الندي ع الورد

 ❊  

 رمیت عظامي حدید ف قلب الأساس

َق  ولفعت فوق ضھري التراب بالغل

 فایت علیھ قال لي یا ابن الناس

 المونة ناشفة عایزة یاما عرق

 ❊  

 خمسة وعشرین سنة بتنطح سنة

 ھات اللي جایین ھَنا یا مكّمل الأعمار

 القَنا   قلبي الصغیر وقع وأنا بخطي

 راح التقیھ تاني والا سوّحھ التیار



 ❊  

 بصیت علي الشمس شفت الورد والأجراس

 خوّضت برموشي وضلوعي في بحر الناس

 

 بكائیة علي فلاح

 

 أنا كنت ماشي ف حارة منقادة

 یا أم العیال وخلصِت الزوّادة

 كنت مناشِي ف آخر المشوارأنا 

 بیبان الدار   یا أم العیال ردي

 أصل الفراق قاسي وصعب علیھ

 ❊  

 النعش ماشي والقلوب شایلاه

 میت كان شقي بھواه   أصل اللي

 النعّش ماشي تقفّل الدكاكین

 أصل اللي میت كان حبابي العین

 ونامي ف عینیھ   یا دمعة الحزن كني

 ❊  

 میص خبیةیا أم العیال داري الق

 واوعي الیتامي یلمحوا جرابھ

 یا أم العیال داري القمیص لمیھ

 راح ییجي یومھ ویطلبھ أصحابھ



 وحیفرشھ الشعب ع المنبر في حنیھ

 ❊  

 یا أم الیتامي نشّفي دموعك

 وقیدي من فجرنا في المندرة شموعك

 یا أم الیتامي ماعدش وقت نواح

 قالت یا أخویا داللي مات فلاح

 سھ یدّن الفجرّیةكان یاما نف

 ❊  

 دار الغلابة قعْدتھ وبیتُھ

 وعِدّتھ في الحرب كانت فاس

 شربت نبات الأرض كل عافِیتھ

 صبح سنابل ملو إید الناس

 وكلامھ كان في البرد دفّیة

 ❊  

 وتفاحة ..  كلامھ كان خوخة

  .. بكي علیھ الجایة والراحة

 كلامھ كان ییجي علي الطبطاب

 باببكي علیھ الغُرب والأح

 وسلالم المدنَة اللي مستنیة

 

 السندبـــــاد

 البحور والجزایر   السندباد لفّ 



 السندباد راجع وِعبُّھ ملان

 دقت طبول الأرض لھ بالبشایر

 لسھ أنا عطشان    قال لسھ بدري

 ❊  

 السندباد كمّل سبع رحلات

 ھنیالھ ..  ورجع لبیتھ بسلامة الله

 افاتأنا خدت قلبي وركبت الریح علي المس

 كتّفھا بحبالھ ..  لفع الھوي مركبي

 ❊  

 أنا لما قالْعي انقطع وصّلتھ بعروقي

 وعملت مقدافي م الشمس وسواد اللیل

 ولمست عتبة حبیب ما انطفي شوقي

 وقعت وایدیھ فاضیة أأقسم المواویل

 ❊  

  .. ولا كل من طَرَح الشبك صیاد

 ولا كل من ركب البحور سندباد

 

 الحـــــب

 

  . ، . شمس الأضاحي إصحي یا

  .. شقشقي

  .. ورّدي خدود الصبیة الوحدانیة



  .. وشوشیھا

  «! افردي الأحضان یا شابّة واعشقي .. » 

 ❊  

  .. أنا محبوبي جنایني

  .. مواعدني

  .. الفجر جایني   علي ضي

  .. حیاخدني

 أملي من خیر الجناینیة ایدیھ

 ❊  

  .. قالوا بستانك صغیر

 بدري قلت أصلھ طرْح

  .. ویمامك ریشھ أخضر

  .. أنا دفیتھ في صدري

  .. وطلقتھ للعلالي

 یا صبایا

  .. الصبیة توّھتني

  .. وقالت لي

  .. یا اللي قلبي بینشرح بك

 الفواكھ مستویة

  .. وانا تفاحي طرَح لك

 ❊  

  .. یا بنات



  .. روحوا وحیاة برمھات

  .. عند باب محبوبتي واحكو لھا حكایتي

  .. ا لھاواحلفو

  .. إن أنا ع الود باقي

  .. وف صباحي

 وف مسائي

  .. باحرت الأرض الشراقي

  .. واسھر استني المطر

 

 الحــــزن

 قالوا لجرحك في أحلام العذاري طبیب

 رمیت بعیني علي شطوط الھوي عاشق

 غریب   مش ھنا یا ..  قالت صبیة

 رجعت والقلب فیھ سھم الألم راشق

 ❊  

 ّ  من فرقة الأحباب ..  تكقالوا سبب عل

 أنا خدت من كل حارة دخلتھا صاحب

 غاب   اتِرّن لما القمر عن حینا یوم

 لقیتني وحدي في ملْقف ریح علي الغارب

 ❊  

  .. ھز الحكیم راسھ لما شافْني واتلوّي

 وتنّھ ماشي بلا كلمة مع الماشیین



  .. صرخت من كُتر ما بالقلب من جوّه

  .. زینمش كل من سَحّت دموعھ ح

 ❊  

 مُش نسّاي   دانا حزني مش بغدّده واكمني

  .. كدْب الحبایب علیھ ھو أصل بكاي

 

 البھلــــــوان

 صبَغْت وشَي وغطیتھ بسبع ألوان

 وصلبْت نفسي علي الكوبري مع النّسمة

 الناس معدّیة ناسیة زقزَق البھلوان

 ضحكوا العیال ع الكلام اتدحرجت بسمة

 ❊  

 الحنطور كرباج ورا ووقعت م

 وسَد وشي الباب ..  ویفتح الله

 وقفت الملِم خاطِري المكسور

 واعمل كلامي للیتامي كباب

 ❊  

 مشیت أغني صوتي ضاع في الزحام

  .. وفي الخلا وحدتي كتّفت قدمي

 الشوك وضرْب العصا وجارح الكلام

ّني ألمي  لا صُعب علیھ الغنا ولا ذل

 ❊  



ُقمة بملح تكفیني   .. واكمن ل

  .. مة من قلب طیب صافي ترضینيالكل

 

    بكائیة رأس السنة

 إلي یوسف حلمي

 

  .. أنا النھاردة ایدیھ ف جنبي مشلولة

  .. والدّمع ف عینیھ تحت أجفاني متحجّر

 مطرح ما تلمح ضفایر الحزن محلولة

  .. لیھ كل مادا الزمن في الفم بیمرر

 ❊  

 مین راح یقول النھاردة سالمة یا سلامة

د عميومین ی  یا بوي ..  غني لنا یا ولْ

 نوّح حمام السلام ع الصبح یا ندامة

 وایش حال بقي یا رفاقھ واللي میت ابوي

 ❊  

 أنا شفت مصر النھاردة واقفة ع القمّة

 اسود في اسود ورجالة علي دا الحال

 اللمّة ..  سألت لیھ كل مادا بتكتر

 قالوا اللي میت لنا والد مالھش عیال

 یت لنا كان حس قعدتناقالوا اللي م

 غنّت عصافیرْنا یاما ف ضل بستانھ



 قالوا اللي میت لنا حارس جنیتنا

 نھْنَھ في أحضانھ ..  یاما الیتیم مننا

 ❊  

 یا قلبي من دي السنة لودي بدایتھا

 ابكي علي فرقتھ وإلا من الأحزان

 أنا عندي قدرة علي الأیام وقسوتھا

 لكن ضعیف یا رفاقھ لفرقة الإنسان

 

 یتشڤإیـــــزا

 

 دستوركو یا حبایبي

  .. أصل القمر عن حّینا بیغیب

  .. وغریب ..  وأنا لسة وحداني ھنا

  ..! وأصحابي

 اصحابي؟

  .. إصحابي زي الھم علي قلبي

 ❊  

  .. ما تأخذونیش

 مش ھمّھ أصحابي اللي في بالكو

 یا حبایبي دستوركو

 ولا الخشّان   مش ھمّھ سید زید ولا سلیمّ 

 اللي كتبوا الأغاني لطفلة السجانولا 



 ولا اللي عملوا ایدین محرات من القضبان

  .. مش ھمھ دول قصدي

  .. ولا ھّمھ

  .. كل اللي كفھ بتنده شارد اللمة

  .. لأ یا حبایبي

 أنا في دول اللي یومي ضلھم جنبي

  .. في إیزافیتش كلام

  .. وفي المجلة كلام

  .. وكلام علي الأرصف

  .. ف كلاموجوّه لأرغ

  .. لف المدینة ورجع تاني وھوّه كلام

  .. وبلدنا سھرانة بتغني لأطفالھا

  .. عرقانة

  .. حزنانة

  .. قلقانة علي حالھا

  .. لوھَمھا كلمة كنا یا ما قلناھا

 غناھا   غنوة كان الدمع   لو ھمھا

  .. انشتمناھا ..  لوھمھا شتمة كنا احنا

 لوھمھا كتاب

  .. بحور السبعة بالأقلاملكنّا لفّینا ال

  .. ولو دواھا عتاب

  .. كنا بكینا بدم القلب ع الأقدام

  .. معلھش یا بلدي



  .. یاد معھ الحزنانین

 یا نظرة القلقانین

 یا بسمة العشمانین في الاشتراكیة

 معلھش یا صاحبي

 قلبي معبّي

  .. ما اعرفش اخبي

  .. اللي ف ضلوعي ف عنیھ

  .. علي قلبيإصحابي زي الھم  ..  

 وغریب أنا؟

  ..! لأه

 ؟ .. وحداني أنا

  ..! لأه

 لكن كلام الصدق لازمھ مشقّة

  .. وأنا ورب الحق قلبي انشق

  .. أصحابي شربوا خمرة التوّاھین

  .. ناموا

  .. وقاموا لفوا والمدینة ظلام

 شایلین علي كتفھم صلبان من الأوھام

    غیة الأحزان ..  وكتیرة الأیام دي تلقي

  .. غیھ   والحزن

  .. انك تكون وسط الفرح زعلان

 ووسط بحر العرق والدم والدخان

  .. وف حمْقة المعركة تبقي انت بس الفصیح



 تقف كأنك مسیح

  .. تتباكي ع الإنسان

  .. تصبح نبي العصر

  .. ما تأخذ یھمش یا مصر

  .. ولخاطري عافیھم

  .. وف حضنك المنّان یا مصر دفیھم

  .. یبینبذمتي ط

  .. وبذمتي مساكین

  .. دول بس ناسیین

 عفار طریق الحیاة بكرة یصحیھم

 الكلام جوّه القھاوي كلام   حیلاقوا وَشّ 

  .. غنیوة العرقانین   وكفوفنا فوق الغیطان

 

  .. كــلام الحــق

 مھداة لروح شاعر

 

  .. كان الشاعر بیغني لحد ما صوتھ اتْبَح ومات

 صّح؟مین یقدر علي قول ال

 مین یقدر؟

  ! مین؟ ..  قبل سكات القبر

  .. قادر یطلع من طین البیر ..  كان الشاعر

  .. ویطیر

  .. بجناح النسر وصوت العصافیر



 ❊  

 سألِت بنت ف عمر الورد

  .. ولیھ ما قدرْش

ُدرة یرد؟  من فیكم عنده الق

  .. غیر ما دموع الیأس تسیل ع الخد   من

 الصبح وطعم الندي   والوردة العشمانة ف ضي

  .. تدبل وتموت

 ❊  

  .. في ساعات

  .. یبقي كلام الحق سكات

  .. دا الشاعر تَنّھ یغني

  .. ماسد الحس مراوح صدره ومات   لحدَ 

  .. غیر ما یدوق الخلفة   من

  .. أو یسمع اسمھ ف ضحكة صبیان وبنات

 

 عـــن الأصحـــاب

 ــ  ١ ــ 

 

  .. اقلق واتلفّت حوالیك

  .. ما تیجي تكلمني قبل

 علي كل لسان ملعون وف كل كتاب

  .. وفاتوني أعز الأصحاب



  .. اكمني صرخت ف مرة وقلت الحق

  .. وقدرت أقول لأ

  .. حیاتكم موت

  .. وكلامكم زي سكاتكم

  .. یا أصحابي ..  وابتسامتكم لحظة كدب

  .. واكمني قلت ف مرة لواحد ما أعرفھوش

  .. القھوة رخام وبلاط

  .. وشباب ..  وانت كبیر بشْناب

  .. ونسیت

  .. إن رخام الترابیزة عمره ما یجمع أصحاب

 ــ  ٢ ــ 

  .. عینھ ..  نظرة ..  كنت باحبّھ

  .. عن عین البدلة اللي لابسھا   غصبٍ 

  .. بلدیاتي    كانت بتفكرني بواحد

  .. فلاح صاحبي

  .. متجوز عنده جاموسة وبیت وعیال

  .. كنا مع بعض بنتكلموكلامھ لما 

  .. بطعم رغیف العیش   كنت بحِسّ 

  .. وھزاره لما كان ف السھرة نھزر

  .. نسایم الصیف   یتمایل بینا زي   

  .. وساعات لما كنا بنسھر

  .. وتاخدنا السھرة

  .. كنت أفكر



 إنّي أشیلھ علي صدري ینام

  .. واحكي لھ الحوادیت وأغني لحد ما یصحي

  .. وراحت أیام

  .. وجت الأیام

  .. اللي قابلتھ فیھا ومعرفتوش

  .. غیر ما یقول ولا كلمة   واتلفّت ھوه التاني من

  .. أترّنھ نساني

  .. رحت سألت أصحابھ

  .. حتي أعز ما فیھم قال لي دا واحد تاني

 ــ  ٣ ــ 

  .. كنا زمان

  .. لما كنا بنلعب في الحارة

  .. كنت أقول لأصحابي

  .. جة ماحدش فیكو عملھاح اعمل حا

  .. كدب في كدب ..  واحكي لھم حكایات

  .. ومع أني ماكنتش كداب

  .. غنوة علي كل لسان   اللي بأقولھ یصبح    كان

  .. وف مرة سرحنا الغیط

 كان البلح احْمَرَ 

  .. طویلة طویلة ..  وكانت نخلتنا الحیاني

 وقالوا لي عایزین ناكل من نخلتكم

  .. اطلع یا بطل

  .. وطلعت وخطوة ف خطوة نزلت اتلوّي زرع بصل



  .. ضحكوا علیھ أولاد الإیھ

  .. وسابوني

  .. قلت استنّي یمكن ییجي اللیل ینادوني

  .. احكي لھم حكایاتي

  . طل علیھ ..  ولا واحد منھم

  

 الوصیـــــة

  .. یا ابن الناس

  .. اللي بیعمل كوبري یتحمل تبقي كتافھ مداس

  .. بشویش ..  دمك بشویشانقل ق

 تراب حسّاس ..  غیطنا   عتبة بیتْنا وسكّة

 ❊  

  .. ألف سلام ..  النبّقة    ارمي علي القبر اللي ف ضل

  .. واترحّم

  .. إن كان المیت مات ولا قالش كلام

  .. ولا وصّي لحد بحاجة

  .. عیونھ حضنت أصغر نجم بعید

  .. وضلوعھ فرشت ملیون فدان وزیادة

  .. كفوفھو

  .. وعدت أفقرنا بكسوة عید

 

 خمس سحابات

    ــ ١ ــ



 

  . قفلت أبوابھا القھوة والمیادین أجران خالیین

  .. والأوتوبیس الآخراني

  . عدي ولا اسْتنّاش الباقیین

  .. یتلف الواحد مناف أفكاره

  .. ویمد الخطوة لدرْوِة حیط،

  .. واكمن بعیدة علیھ داره

  .. ا ترتاحش علیھا الھمسةبالشفّة اللي م

 سأل الكمساري بعیون ساكتین

 رایحین علي فین؟

 ــ  ٢ ــ 

  .. قالت یمكن راح تیجي أیام

  .. ماحیتقالش كلام الحب بأي لسان

  .. الأحلام ..  ولا حتخایل قلب البنت البكر

  .. غیر في الحوادیت

 ــ  ٣ ــ 

  .. ریح الشتویة ارتعشت

  .. اتنفضت أوراق الحب

 یا لھفي علیكي یا صبیة

  .. غدّار   یا لھفي علیكي وعلیھ من شتا

  .. غصْب   شالك   طفي النّار من بعد ما طیرّ 

  .. غیر الأم وغیر الأب   والبیت من

 ملیون قاعة بترد الصدي من ألف جدار



 ــ  ٤ ــ 

 الدنیا لما تمطر

 أحزان ..  قلب الواحد منا بیتفطّر أحزان

  .. ضن الدفیانیحلم بالبیت والح

  .. غیر ماتخاف   یحلم بعیون تتكلم من

  .. لو حتي تشوفك أول مرة

 ما بتسألش الشك أنا شفتك فین؟

  .. یحلم بخطاوي تمد علي المھْل

  .. بأبواب مفتوحة علي الدراعین

  .. بقاعات عمرانة

  .. دفیانة بصھد الناس

 ــ  ٥ ــ 

  .. النطرة علي الأسفلت   حِسّ 

  .. قارب ساعة الحیطكما حس ع

  .. كما دقھ قلبي الوسواس

  

 الصفصافـــــة

 

 كانت في بلدنا صفصافة

 زي ضفایر البنت شعورھا الھفھافة

  .. علي شط الترعة

  .. ألقي العشاق ..  وانا كنت صغیر واوعي

  .. یتلمّوا ف ضل الصفصافة یطفوا الأشواق



 ❊  

 وأیامھا زمان

  .. دنا وتخْتَروانكان الحب بُراق للعشاق في بل

  .. وتقول وتعید الستات

  .. عند المرْدة وفي الأفران

 غناوي وحكایات   ع الحب

  .. البنت خرطھا الخراط

  .. ردّت ف دلال ..  وغمزلھا واد من تحت الشال

  .. والھمس كلام فرحان یتنقل من جارة لجارة

  .. والشاعر قال موال أخضر

 مندیلھا الأحمر مربوط

  .. علي طرف عصایتھ بیرفرف

 غنیوتھ والرقصة نقوط ..  یا حلاوتھ

  .. والحنّة اللي ف راس الحارة

  .. رغروطة علشان محبوبتھ

 ❊  

  .. وكبرنا یا عشاق وھاجرنا

  .. في بحور الناس وف سفاینھم

  .. وسھرنا ..  دوبنا وشقینا

  .. ومشینا في الشمس وف الضل ولفینا

  .. لقینالا لاقینا الحب ولا الحب 

  .. السكة منین ..  ولا حتي عرفنا إن كان نلقاه



 رایح علي فین؟ ..  یا مراكبي

  .. والله اتشوّقنا یا صاحبي

  .. لعیون البنت الناعسین

  .. ولطعم اللمسة الخوّافة

  .. في اتنین أغراب ..  تعملش ثواب

  ! وتاخدنا لضل الصفصافة

 

 مكتــــــــوب

 

 ة واغني حكایتنامالحقتش افرح یا حلو

  .. مالحقتش احكیھا واغنیھا لأصحابي

  .. كان یا ما عندي كلام

  .. كان یاما قلبي بیتمني یقول ویعید

  .. كان الصباح عید

  .. كان المسا زغارید

  .. كان لیلي ترنیمة ھَنا وألحان

  .. كان یاما كان والكتب یاما حتتألف

فّ   .. وقلوب علي قلوب تحب ف بعض وتول

ّف وتحكي للعیال حوادیتو   .. ناس تخل

  .. ولا راح تكون قصة تحُكي زي قصتنا

  .. ولا راح یقول حد یا صبیة حدیت وكلام

  .. زي اللي كنا نقولھ في حوادیتنا

  .. یا كلمتي ساعة ما كان القول



 یا خطوتي

  .. ساعة ما حق علي الرضیع یحْبي

 ❊  

  .. سھوةالدنیا فردت حضنھا الدفیان وخدتني علي 

  .. كنا في عز النھار في عز شبرا

  .. وف زحمة الخلق ماشي بانْقل الخطوة

  .. لا فرحة ولا شھوة

  .. الحمل فوق أكتافي متّاقل

  .. ولا فكرة ..  والحلم زي العلم لا زھوة

 وغریب علي بكرة

  .. وغریبة كل الصبایا في البلد عني

  .. قرّبْتي من دون البنات مني

  .. علي البالولا كان 

 قد ما تتقل الأحمال   الرّاحة تحلوّ 

 كفي   من دون صبایا البلد كفّك لقي

  .. ودراع حنانك رسا وارتاح علي كتفي

  .. ورمیتي ضلك خیال فرحان وإنساني

  .. نساني أحزاني

  .. بستاني لما دخلتي انتي   واخضرّ 

  .. وخطرْتي في زماني

 تيبیتي وضلیل ..  وصبحتي فوق سكتي

  .. وبقیني اختي وعروستي

  .. وكنْتي لیھ في ساعات الصفا بنتي



  .. یالابتسامة انتي

 ❊  

  .. یاما فرّحتنا الكتابة

  .. وكلامنا كان مكتوب علي رملة وموج قلاب

 وتوّھتنا طراوة الضّلة

  .. أترن كانت سحاب

  .. یا ألف آھة ندم

  .. یا ألف حسرة آه

  .. ین ما أتاهعلي اللي جالھ كتابھ بالیم

  .. ھاتوا كتاب الله

  .. وھاتوا لنا انجیلْھ

 وخدونا لا كرم نبي ع الأرض نحكي لھ

  .. طل اللي ف إیدیھ الرّباط والحل

  .. اختل ..  وكفّھ طبقت علي جناح المیزان

  .. إیھ اللي حنقولھ

  .. ومنین نجیب الكلام

  .. تترجمھ قلوبنا في بیت أھلنا

  .. ویصدّقھ خالي

  .. وامي وعمي

  .. وابوكي یا حلوة واخواتك

 مین اللي حتي حیرضي یطل یتحقق

  .. یا أمة الإنسان

  .. كبْد الحجر شقّق



  .. والدمع جف یا خلق ف عینینا

  .. شرِق الرضیع م البكا

  .. شھق اللسان م الآه

  .. وتقولي إیھ یا بنت وتعیدي

  .. لا كان ده بایدیكي ولا بایدي

  .. لھفتي یا حلوتي ارتاحي ارتاحي من

  .. الحزن طول عمره زغروطة في أفراحي

  .. لسھ بدري علیك ..  ولسھ بدري

  .. خطي علي قدك

 اسم النبي والرب علي خطاویك

 ❊  

  .. ویا قلبي لا تطمع

  .. أنا عمري مش طماع

  . مین یقرا مین یسمع

  .. عمر الملامة ما كانت رحمة ع الأسماع

  .. ب عننادا اللي انكت

  .. ان ابننا فوق حجرنا حیموت

  .. غیر ما یعرف لھ صحاب واخوات   من

  .. غیر ما یتعرّف علینا یموت   من

  .. غنّیوة   غیر ما یجمع دقھ القلبین في   من

  .. ثلاث كلمات

 غیر ما یجمعھم راسین ومخدة   من

  



 

 جنس الحمام

 

 حتي اللي كانت بوسع الدنیا أحضانھ

 یھ المسالك والطریق سدّوهضاقت عل

ّنھ  راحوا وفاتوه للمھالك كل خلا

  .. مندوه ..  بعدما كان علي كل السكك    من

 ❊  

  .. إحلب یا بز الحزن واسقینا

 ما سقیناه   مین م العطاشي وِرِد ع الحي

 إحلب یا بز الحزن وافطمنا

  .. كنا فطام الحب یا ولداه

 وافرش علي حینا یا حزن سحاباتك

  .. حبّنا حزننا    دا

 فوق كتفنا شلناه

 ❊  

 طارت حمامة الوفْق لیھ یا صبیة

 مش كان لنا فوق السطوح بنیة

  .. حمام وغّیة

 عملنا أیامنا لبلابة وضللناه

 وفرَطنا حبات قلوبنا حُب زققناه

 في الصبح فطرناه



 غوّیناه   في الضھر

  .. لاعبناه ..  وفي العصاري لعب ویانا

  .. لنا لما طیرناهوشال وحط وخای

 لیھ لما حط المسا یا صبیة فوق المدینة

  .. تاه الحمام عن عینینا

  .. ویاما زغرطنالھ واستنینا

  .. لا النسمة شالت لنا رفة جناحاتھ

 ولا القمر قال لنا علي سطح مین نلقاه

 كان ذنب مین فینا؟

ُرقة بانیھ العش في الترّاسینة  والف

  .. ولو بنینا تلتمیت بنیھ

  .. لو نلتقاھا الصبح ما حتلاقینا

  .. داحْنا ف زمان جنس الحمام طیار

 ❊  

  .. إتبشْنقي یا أرض وابكینا

  .. راح اللي راح حتي ولو ترْقینا

  .. ولا تسألینالیھ

  .. لا تسألینا

  .. لاحد یا أمي بیكره ضناه

  .. ولا حد بیجیب الھوان بایدیھ

  .. لیھولا حد عارف طریقھ وتُِ◌قعدُه رج

  

 جنینة الیاسمین



 

  .. یا رمش عین خِلي

  .. یا رمش عین القمر

ّي  تمللي ..  آدي السكك زي ما كانت تملل

  .. وآدي الشجر

 من عھد ما كان عود طري واشتد

  .. وآدي البیوت

  .. حلوة ف كلام السھر

  .. حلوة ف لیالي الجد

  .. وآدي اللي سارحین

  .. القوتوآدي اللي راجعین في المسا ب

ّي ..  لوحدي مالیاش حد ..  وآدي أنا   .. غیر ضل

  .. من بعد ما نعس القمر في سحابة

  .. علشان تكن عن الصریخ الدیابة

  .. ویلف بابي الظلام

  .. وألف أنا طوّاف

  .. استني إنك م العلالي تطلي

  .. یا ونیسة الغربة یا إلْف اللیل

  .. یا إدام رغیفي الحاف

  .. ا كنت باتبغْدِد علي الأیاممن بعد م

  .. صبحت خواف

  .. یتیم محروم من الحنیة والأرغف

  .. تحدفني لارْصِف للأرصف



  .. في مدینة ملْھاش قلب

  .. لا خُضرة ولا نوار

 ولا حوش ولا دار

  .. ولا لمّة أصحاب

  .. نھارھا صھد الناس

  .. وحرقة أنفاس

  .. ولیلھا فرسان بلا أفراس

  .. یا حلوة بلا عرسانوصبایا 

  .. غریب ورَدِي ..  طعم الحب یا حلوة   اكمنّ 

 یا حلوة صبحت وحید   واكمني

  .. قدِر علیھ اللیل والغُربة

  .. وصبحت م الغربا وم المطارید

  .. باللیل دموعي من ورایا تسیل

  .. الشمس   وبالنھار دمي ینزف تحت ننّ 

  .. وارتحت للھمس

  .. نغمتّھ ..  ري عالي الحسوانا اللي طول عم

  .. وشالي فوق العلالي

  .. طویتھ وفردتھ

  .. غیط الحب ورویتھ   وأنا اللي قسّمت

  .. وبالأغاني ونبض القلب خضّرتھ

  .. وأنا اللي بالتین

  .. وبالعناب وباللبلاب

  .. مدّیت علي الأبواب



  .. ضلیلة للأغراب وللمعاشقین

  .. یحودوا م الحر یرتاحوا

  .. یا جنینة الیاسمین

  .. دلیني فین العاشقین راحوا

  .. ومنین یلاقي الغریب الدار

  .. شفا جراحھ

  

 وداع    أغنیـــة

 

 قلبي علیك $  علي خطوتك إسم ا

 وف سكتك علي كل حوادایة

 قلبي دلیل   أنا نصّ 

  .. غنوایة   والنص

  .. مدّي درعتك بعزم ما فیھا للدینا

 ع الناس اللي زادھا قلیل الحب   ورشْرشي

  .. كان فرق خطونا ع السكة ھمس الناس   إنْ 

 مكتوب علیكي وعلیھ

  .. من حَبّنا نحبھ

  .. ومن كرھنا نحبّھ

  .. دا صاحب الحب لھ أول بلا نھایة

 غیطان الورد   لو حتي تحرم علي الزارعین

  .. وعاشق الفجر یسھر لھ بعرض اللیل

 <  



 

 

 السؤال   رَدّ 

 

 قبل ما یبقي النفس مطرودمن 

  .. من قبل ما تصعب علي حیرة سؤالي ردود

  .. من قبل ما حدود الزمن تنقام

  .. وتصبح الأیام ما بینات الأحبة سدود

  .. من قبل ده بزمان

 والخد ع الخد

  .. وكلمة الحب تتفسر في ملیون رد

  .. وأودتنا صدر براح یا دوب ع القد

  .. ما تنساش حد وعیوّنا أفراح تلم الناس

  .. من قبل ده بزمان

  .. والقلب لسھ أخضر

 والعمر لسھ لیالي ھنیة تتمخطر

 والحب أحلام

  .. وبكره أوھام علي ضي الخیال تكبر

  .. من قبل ده بزمان

  .. والدنیا حارة ومصطبة وساحة

  .. غناوي عفیة وكلمة مرتاحة   واللیل

  .. والسھرة حوادیت

  .. فضا سوّاحةوعیوني نجمة في ال



  .. من قبل ده بزمان

 وحضن وسیع ..  وحجْر أمي وصدرھا بیتي

  .. ولسھ رضیع ..  وحرف واحد بكایا وضحكي وحدیتي

  .. من قبل ده بزمان وكنتي معایا

  .. غنایا في سھرتي الصباحي   كنتي

  .. وف سكة الشوق اللي بلا نھایة

ّي اتنین  كنا تملل

  .. في الفلاحین في المدینة

  .. وفي الخَلا مشینا

  .. متشّبكھ أیدینا

  .. كتبنا یاما شعر وقرینا

  .. وفي الشتا والصیف

 سھرنا ولعبنا تحت النّخل وجرینا

  .. الشمس تغطس علي دقة خطاوینا

  .. ویطلع الفجر ع الزراعیة یلاقینا

  .. تمللي اثنین

  .. كفوفنا خمسة وخمیسة ع البیبان علامات

  .. غنوات   غنوات علي   الحیطانوكلامنا فوق 

  .. لا رْكان   وف لا ربعةْ 

  .. تھرس قلوبنا خطوة الددبان

 ّ   .. ف حمأة الدخان   وتنام وتنعس عیونا

  .. ننھج ونتلوي ولا نصعب علي إنسان

َن في السر   .. زي العل



  .. نتعذب ولا بنْقر

  .. اكمن كنا اتنین

  .. كفّین شمال ویمین

  . علي التاني بیسنّد الأول

  .. رمشین وجفنین

  .. فوقاني یتسبّل وتحتاني

  .. وقبل ده وبعده

  .. من قبل ما بكرة یتغطي بتوب بَعُده

  .. قلبي بساط ع الطریق أمشیة أنا فارده

  .. ونن عیني أنا قندیل وأنا قایدة

  .. علشان ما نوصل للأمان اتنین

  . لا یلعنونا الناس

 ولا تنھج الأنفاس

  ..  خطاوینا علینا یوم بیوم تتعدولا

 دا بكرة شایل ابتسامة وضحكة ما تتحد

 فارد ضلوع المكن

  .. مادد كفوف السد

 بالكھربا والغنا بیھد حد الزمن

  .. ویسابق الأیام

  .. یاخد باید الجناینیة علي البساتین

  .. غیطان الورد   یزرع

ّي یوم الجمعة یابنیة یبوس الحد   .. حیخلل

  .. الرد ..  قي من قبل ما یحتار سؤالناونلا



  

 الجنیــــة

 

  .. دا ولد مین اللي ماشي یا شابّة یتطوّح

  .. ھلاھیلھ ..  لاسْفلت    ویجر فوق الطریق

  .. قالت لھا عیلَة

  .. غریب   دا واد

  .. خَد طرْقتھ یا خالھ ومروّح

  .. من بعد ما ا لكھربا طفّت قنادیلھ

  .. الضلوع مواویلھوالزحمة خنقت في 

  .. ردت صبیھ وغمزة عینھا لِعبیة

  .. یكفینا شر البلاوي

 مخاوي ..  أصل البعید یا أھل المدینة

 ❊  

 زعق الجدع والقلب منھ جریح

  .. والریح علي ورق الشجر مقتول

  .. والشمس لا بتنطق ولا بتقول

  .. صھد ودم   لكنھا بتنزّ 

  .. قلبھ اتمزع وانشق ..  زعق الجدع

  .. غمز لرصیف بطرف عینیھ   ورصیف

  .. أدوار ویافطة نحاس   وعمارة ستّ 

  .. وأكّال حق

  .. واتحوّطوه الناس وضحكوا علیھ



 قالت عجوزة داھنة شفّتھا

  .. وضحكة العھر بتكركر في سنتھا

  .. یكفینا شر البلاوي

 مخاوي ..  أصل البعید یا أھل المدینة

 ❊  

  .. لا رضا ولا خیر ..  یا أھل المدینة

  .. ولا سلام ووداع

  .. یا مرصصین المیتین ع القھاوي

  .. ولو إن العشم منّاع

 ما یھم ..  لو أن العشم ..  ولو إن

  .. كان عیش بلا ملح وجرح ما حیلمّ 

  .. حافضل أنا ھو أنا

 أكبر من المسْكنة

 قادر علي الغربة وع المشوار

ُار یا مطیرّین ..  وبحق ھذا النھار  العف

 غدار   مستعفي ولا   أنا لا جِنّ 

  .. ولا باغي علي مساكین

  .. ولا من كلام الحق مستكفي

ّیدین  لكن بلدكم ف كفي مدینة اللا

  .. أعصرھا وابدرھا تتبحتر ف كل طریق

  .. یا للي بلا خال ومتعشم ف وجھ صدیق



  .. وقلب رقیق

  .. ودار بحق وحقیق

  .. ر ولا من أرضأنا لیھ جنیة لا من بح

  . شایلھا ف عینیھ بالدنیا مغوّیھا

  .. وغاویھا    مخاویھا من صغري

  .. وماشیھا حر وبرد لیل ونھار برجلیھ

 بحیرة شرقیة

  .. دقھلیة شطوط وجبال

  .. ورملة وبور

 وترحیلة وترع وكفور

  .. جنّیتي بنت القمر والشمس یا صاحبي وبنت بنوت

  .. ا والقوتحبوّبة وحنینة زي الضّن

  .. راضعة لبن عصفور

  .. من كف میت شاطر وست الحسن

  .. وإن كان فطمھا الحزن

  .. غطیس وطویل   ومضفّرة شعرھا علي لیل

  .. جنیتي بنت نیل

  .. في طلعة الصبحیة تتعاجب

  .. وتنشره فوق الغیطان مواویل

  .. یموتوا في حبھا الخیالة والبھالیل

  .. جنیتي بنت طین

  .. وزي طیر العصاري



  .. تحضن صواري المراكبیة كما الأساطیر

ھّة   .. جنیتي یا صاحبي ندا

ّھا   .. والغنوة فوق السكك بالسحر مدا

  .. وبالرحمة

 

  .. وتقبل التوبة من الضالین

  .. والتایھین في الحر والزحمة

  .. والكدابین الغلابة

  .. دا قلبھا ضلة شجر سَسَبان

  .. بلح بابة   یا صاحبي   والشفة

  .. والخد ورْد بشنس

  .. جدایل شمس   یا صاحبي   والشعر

  .. غلابة   وعیونھا

  .. لكنھا بالغدر مش قلابة

  .. حضنھا الرحمة   دي

  .. دوب   من عطرھا ودوّبتني   سقتني

ّرت شعرھا دفیّھ لیّھ وتوب   .. وضف

  .. واكمنھا ھیھ الحلیلة البكر

  .. زاید قدرة ..  ورجعت زاید عمر رحت لھا أنا

  .. صاحب بیت

  .. زحفت وحبیت

  .. وكبرت أنا وحبّیت

  .. الضل   نمنا سوا في   وف حجْر جنّیتي



  .. نتسامر ونتسایر ونفسر الحوادیت

  .. دور واحد   ونزوق البیت اللي

  .. ونبتسم م القلب

 السلامات ولا بتسامات   لا عرفنا طعم الكدب في

 خفنا مرة لمسة الكفین ولا

  .. أو كلمتین اتقالوا ع السكة

  .. یوم بلا وعدة   ولا اتقابلنا ف

  .. قعدة أو حودة   ولا تزاحمنا في

  .. ولا دارینا

 ّ   .. خدنا ولا تُھنا ولا نسینا   ولا اتا

 غدرت بینا   واما الدنیا

 بنینا قبورنا بایدینا

  .. الأبواب   لا نقشنا كلام العھر علي

  .. ولا زوّقنا كلمة حزینة

 الأحباب   ولا ھدّینا بیوت الحب علي

  

 الأیــام   أحلـــي

  .. بیقول   واحد شاعر صاحبي

  .. الأحلام   أحلي ..  

  .. لسھ أحلام   ھیّھ اللي

  .. واجمل لایام

 لسھ الدنیا شایلاھا عشانا ف حضن   ھیھ اللي

  .. الغیب



 الكافي   وشِفانا الوافي

 فكر طبیب   لسھ ما جاش علي   ه الليھو

 من الناس الفقرا   وأنا أصلي

  .. البسمة فوق شفایفھم   اللي

  .. أطول ماتعیشھ رفّة عین

  .. وبحب الشعرا

  .. من ضھر الدنیا   علشان ھمّھ الباقیین لي

  .. وعشان كده صدّقت كلامھ

  .. قالتھا عینیّة   وشربت الدمعة اللي

  .. سّیت أنغامھح   مع أني

  .. كان بیعَزّیني   أنھ عشان بیعِزّني

 ثلاث أغنیات لشاھندة

 ــ  ١ ــ 

 

 أسرت الشمس ف قبضة إید   لو أني

 فساتین للعید ..  لبنات بلدك   وغزلت رموشي

 ودقات قلبي   وعملت ضلوعي

  .. لعبة لأطفالك

  .. غنوالك   وكلام البنت حبیبتي   وكلامي

  .. قدرت   لو أني

  .. والقلب    القوة   وكان عندي

  .. رحابك   في   كنت أقدر أمشي



 مغفور الذنب

 ــ  ٢ ــ 

  .. عیونك شفت بلدنا   في

 وأحلام أولادنا ..  أیام الماضي

  .. والجبھة العرقانة العشمانة ف حفان الحب

 رمش البسمات   والأحزان النایمة في

  .. وكلام الحوادیت

دلما ت ..  والبیت   .. دفیھ أنفاس الوِلْ

  .. الناس أخوات   تخللي   والكلمة اللي

 رفّت دمعة من جرح قدیم   عیوني   في

  .. عیونك ضحكت أحزان الشعب   في   وانتي

 ــ  ٣ ــ 

  .. أنا ادفع عمري

 الحلوة والمرة   أیامي

 یصبح قدري ..  والحلم بأن ف كف إیدیّھ

 قدرت أغیتك   لو أني

  .. عتبة بیتك   طوة الأولانیة عليمن أحزان الخ

  

 الـمیـتـــم

 

 الشمس ساعتھا رخّت صھد

  .. وأم السعد   وتابعي   قورة الشبراوي   عقدت علي

  .. قلب عطیة   وقفت كلمة علي



  .. شھقت جرعة میّھ   وف حلق المنشاوي

  .. من ندھة ولد العم ..  الطرحة صبیة   واتدارت في

  .. كل أبواب الناسوالصرخة ف حرقة دقت 

  .. ولا حد اتلم

  .. وف وسط المعزي

 والقرآن بیقول   واحد قھقھْ 

  .. مش عزوة حد ..  غریب   المیت أصلھ

  .. أتمدد سیدنا وخد راحتھ

  .. واتمطع ف عبایتھ وقال

  .. یا أھل الله

  .. ذنب الجاھل ف رقبتھ

  .. ف رقبتھ   ذنب النسّاي

  .. رقصت ع القورة زبیبة

  .. وف جیب الجبّة كنّت جنیھات

  .. دوّد الف شوال ..  وف مخزن رز أبومقبل

  .. دفتر أحوال المركز   واتقفلّ 

  .. بقیة الربع جنیھ   لھف الكمساري

  .. بریھ ..  برّیھ

  .. بطن المومس   الكلمة الخجلانة علي

  .. شفة أستاذ الجامعة   رقصت علي

 ❊  



  .. عياس ..  اسعي ..  اسعي

  .. بإذن الله   مقبول السعي

ّس ع العتب العالي   .. استغفر مولاه   مل

  .. عفّر قورتك بتراب رجلیھ وھداه

  .. حصّن نفسك قدرك ف إیدیك

  .. ذنب الجاھل ف رقبتھ

 ف رقبتھ   ذنب النساي

  .. یا ولداه   ولا حدش ضامن وقتھ

  .. یا جاه الأولیا   احمینا

 بتنھج ورا خطْو الأشقیّاغنیوه    دا الموت

  .. إدینا أمان

 احنا من كتر ذنوبنا ناسیینھ   م الذنب اللي

ّة ما احنا بننسي   والذنب اللي   .. فاكرینة   احنا من قِل

 احنا حنموت بیھ   والذنب اللي

  .. بیذكر مولاه   داللي

  .. یغنیھ   یعطیھ

  .. واللي بیقصُد بابُھ

  .. بیحمیھمن حر عذابھ وعذاب الكلمة 

  

 راح   ابن اللي   جاي   اللي

 

  .. أقول كلام ماحد قالھ   یاما نفسي

  .. ماحَد طالھ   واطول نجم السما اللي



 ماحدش طلعھا   واطلع الشجرة اللي

  .. ألف مع السفاین   نفسي

 احضنھا واسافر   نفسي

  .. طیر البحر والسمك المھاجر   زي

  .. لو افرد جناحي   نفسي

  .. ماحدّش سمعھا   سمع الریح الليوا

 واسھر اللیل الغمیق

  .. وانزل البحر الغریق أغسل جراحي

 یا سلام   یا رفاقھ

 الدنیا البیبان   لما تِتْفتْح علي

  .. یتفرد الغنا فوق الغیطان   لما

 ینعس ف ضل السّسَبان   والھوي

  ..  نجم الفجر والشوق والقمر   دانا كانوا اخواتي

  .. والسحاب والنجمة والطیر والشجر

 یوم ما كان الركن لاخْرس والعیون المصلوبین

  .. الشبك   شباكي   علي

 الغیطان   في   لجل اشوف واحد معدي

 ّ   .. أسمع من بلاد الخلْق ضحكة   والا

  .. الدّدَبان   غیر خطاوي

  .. صدر الحجر فوق الحیطان   واكتب الشعر علي

  .. لحدیدماكانش ا   قیدي

 اتقفل   اللي   ولا بابي



  .. مطاوعني   اللي   ولا طبعي

  .. وبأمل بكرة طابعني

  .. ولا صبر الفلاحین

  .. ولا خوف المحتارین

  .. وتھاویل الخبَل

 كان   دانا لا العمْر اللي

  .. ولا أوھام الأمان

  .. زمان   ولا أحلامي

 المحبّة والحنان   في

ّفوني   .. مكانع ال   ول

  .. وأنا لارب الغلابة

  .. غفار الذّنوب   ولا

 ولا ستار المعایب

 ولا منّاع المصایب

  .. قدي   دانا شاعر علي

  .. یدي   ف كف   ملكي   اللي

  .. كلمة عشمانة وربابة

 وانا مش خایف المخبيّ 

 راح   ولا نادم ع اللي



 قلبي   وآدي   یا حبایبي

  .. خَف من كل الجراح

  .. طعمني   الطعام اللي

  .. فطمني   اللي   وعذابي

  .. خدتْني   اللي   واللیالي

  .. وفكّرتني   توّھتني

  .. شالتني   اللي   بالأیادي

  .. وبشوارع لعّبتني

 ومنادر سھرتني

  .. ومصاطب علمتني

  .. ورَقَتني

  .. وحوّطتني

  .. بالسماح   وطھرتني

 كتیر   جاي ..  وقالت لي

 ع الجدران   إعلي

  .. البراح   ورفرف في

  .. سكك الندامة   وعلي

  .. یاما   لسھ منھا   اللي

  .. ترجع بالسلامة   خطيّ 

  .. وبزغارید الصباح



 

 لما تـــحب

 

 لما تحب تحس بأنك قد الدنیا   

 وانك شایل كل الدنیا ف رمش عینیك

 وان الكلمة وانت الشاعر مش صعبة علیك

  .. وانك شبیّت ع الطوق

 وانك ألف دراع ولسان

 وانك فیضان

 رَھوان

 فوق   علي ..  فوق   مطلوق علي

  .. دراع الریح   وتحس بأنك قادر تلوي

 ملك ایدیك ..  الدنیا   ما في   وان اغلي

  .. ولا سر بیخفيَ 

  .. خطاویك   ولا سكة بتصعب علي

 لما تحب

  .. الشجرة   بتحس بأنك زي

  .. الخضرة ..  الخضرة ..  الخضرة

 بحبأ البحر   وانك شط قنایة بتشغي

 وانك صفحة ف كل كتاب

  .. نقطة عطر

  .. حلم ..  حكایة قدیمة ..  كلمة حب



  .. یا دوب بتحب   ید صبیة   رعشة

َك فرحة ..  وتحس بأنك لسھ جدید   .. ل

  .. یوم الصیف   نسیم العصریة ف   زي

  .. یمالعود البرس   زي

  .. والشجرة الطّارحة

  .. الملیمّ    زي

  .. صبیة عیدیّة نھار العید   بتاخده أي   اللي

  .. لما تحب ثشوف الأزرق فیروزي

  .. الأحمر دم الغزلان   وتشوف في

  .. والعود الأخضر میت بستان

  .. والشمس جدایل دھبیة تتمایل ع الشبابیك

  .. والنیل مواویل

  .. وتخایل   بتمليَ     الشط   علي   ةّ واللیل جنی

  .. والنجمة أبعد نجمة

  .. حتنزل لو تندھْھا تنام ف ایدیك

 لما تحب تحس بانّك

  .. الأوراق   لو وردة بتلمّ 

  .. خایفة من الموت والبرد وفراق العشاق

  .. عارف أنك مش حتموت

  .. یكون   اكمن الشتا اقصر ما



  .. سر الكون ..  دة لبعضوان ف لمة أوراق الور

 لما تحب

  .. لو مش وسط أصحابك   تحس بانك حتي

  .. الكلمة الدفیانة والشعر   حتلاقي

  .. وإحساسك بالناس

  .. الأوتوبیس   ف رغي   حتي

 لما تحب

 لما ح تحس الحزن   تحس بأنك حتي

 وسْع الحضن   حتفردلھ ضلوعك علي

  .. ینھْنَھ ف عینیك   وتسیبھ

  .. یودیك   وتروح ویّاه فین ما

 ❊  

  .. لكن حتما لما تحب

 الدنیا إسم صبیة   ما في   یصبح أغلي

  .. ھیّھ بالذات

  .. الدنیا من ستات وبنات   من دون ما في

  .. دینھا   یصبح دینك علي

  .. ولا تقدر تاخدك من نفسك إلا عیونھا

 الحیرة   یرمیك في   یقدر   ولا

  .. تحت جفونھا   لمتدّاريإلا السر ا



  .. یكون   یصبح أصغر ما   والعالم

 بسمة تضحّكھ

  .. دمعة تبكیھ

  .. یا حسرة علیھ ..  الكون كل الكون

  .. تقدر بنت تلمّھ بحالھ بمحتالھ

  .. صابعینھا ..  وتشیلھ بطرفین

 

ـــة   نِدْعِـــةْ   مَیَّ

 

 باحْلم ببابنا والحَیال ف قزازه

 تْنا رقص ھزّازهوحمامنا بینا

 ینده لبعضھ والعیون خجلانة

 ویطقّش الرمان ورا البنیّة

 ❊  

 قمر مستني   بابي   الشوق علي

 كفك المتحني   كفوفھ في   تاخدي

 كل لیلة خطوتھ ع السلم   في

 علیّھ   ینادي   وبعرض شارعنا

 ❊  

 شعورك المدادة   یا حلوة مدّي

ّسي  ودّادة   ع البیت بایدي   ومل

 شق قلب اللیل لكلمة احبكینْ 



 ونجومھ تضحك بین عنیك وعینیّھ

 ❊  

  .. والا متھیّألي   جنیّة انتي

 یاما اشتاق لي   ملاح أنا والبحر

 قراره   نغیب سوا في   لي   لو تندھي

 ماتصدقیش الخوف ف لمس إیدیّھ

 ❊  

 رحلة الشطار   في ..  شاطر أنا

 ف ساحة الأشعار   ومغنواتي

 ما تنده السقالةل   وفواعْلي

 جرح الحزن بالحِنیّة   ومداوي

 ❊  

 یا حلوة فین احنا وفین أرضینا

 وأكم تغیب عنّا السكك وتجینا

 إیھ حنتحسّر ولیھ حنفسر   علي

و إیدیّھ   الحلم اللي   وتكدبيّ   ملْ

 ❊  

 دا الشقة حُضن الحب أوسع منھا

 ومَشَقة السكة ومحتملینھا

 بالضحكة والحدوتة والغنیّوة

  .. ندعة میّھ ..  الحب   عطاشي   كفيت

 



 لــولا العشـــم

 

 شباكك البحري   علي   قلبي

 قزازه مع الفجریة   نقر علي

  .. افتحي   قومي

 لھ حضنك الدفیان   افردي   قومي

  .. من الرحمات   الخلق حرموني

  .. التقیتھ مات   خالي   أنا رحت ادوّر علي

  .. رجعت لك وحدي

 جیت لك زمان ومعایا إخواتي   أنا اللي

  .. ونبض آھاتي   زوادنا شوق الیتامي

 رجعت لك وحدي

 جیت لك زمان ومعایا أصحابي   أنا اللي

  .. وخضرة لبلابي   ف ایدینا ورد الأماني

 لك أنا وحدي   جاي

 من بعد ما جیت لك وأنا قادر

  .. غنوة فواعْلیّة   فوق الغیطان   موالي

  .. وھلالیّة ..  ك شغیلةفوق السك   وكلامي

  .. من بعد ما جیت لك وأنا الشاطر

  .. مجمّع الأحباب   المكْلِماني   وأنا المغني

  .. وان قلت ابدعّ 

  .. السلام ع الغیلان تصبح عیال رضّع   أرمي

  .. واطلع لحضن السما وانزل عشان اطلع



  .. تسمّع   وساعة الحق كانت ھمستي

  .. والوقت مستاخِر ..  لك   انا جاي   والوقتي

  .. والجھد ع الآخر

  .. یا بلدي   عشمان ف كلمة

  .. عنیھ   تمسح عن القلب أحزانھ وتملي

  .. وترد روح الغریب الدار تاخد بایدیھ

  .. وحدي   وإن كنت جاي

  .. وعدي   ح التقي   انا عارف اني

  .. كفي   علي   قلبي   آدي

  .. شوقي   وزوادي   وكل زادي

  .. وحبي   ولھفتي

  .. زندي   الأمل والعافیة في   وعشم تردّي

 

 شــوق المتغــرب

 

 یشتاق للضلة قد الشقیان   ولا

  .. المتغرّب   دقة باب البیت زي   یعرف معني   ولا

 ❊  

 یا حبیبتي   اما ابعد عنك

  .. نفسي   الدنیا واصعب علي   بتاخدني

 واتذكر سكك الأغراب

  .. ع الكلمة الصدق ولا لقیتش جواب لما حفیت

 لما خوّضت ف بحر الأشواق بدرعتي



  .. ورجعت

  .. عطشان   وقلبي   أكتافي   علي   مقدافي   ضلعي

 ❊  

  .. یا حبیبتي   أما أبعد عنك

  .. واتذكر ..  الدنیا   بتاخدني

 الدمعة ف عیون أمّاتنا

 نجومھ ما بتعرفش الحنّیة   واللیل اللي

 ضلوعي   المقفول في والباب

 بإن حروف اسمي   إحساسي   وقلبي

  .. منسیة   شفة أعز أصحابي   علي

 ❊  

 ع الحیطة المترین   خیالك عمره مازارني   یاللي ..  وانتي

  .. یومین   ماكنتش أعرف إسمك قبل   یاللي

و العین   صبحتي   یاللي   إنتي   .. وسْع الحضن وملْ

 لما أبعد عنك باتذكر

  .. مابانساشي   معاكي   امّا ابقيو

  .. إن الراحة

 بنت الغربة ..  وكلمة أھلا من قلب الصاحب

 أولاد الأیام الصعبة ..  وإن الأحلام

  

 تحبنا الحیاة

  .. تحبنا الحیاة



 لو أننا نزلنا أبعد البحار

 نجمّع الجواھر والمحار

 ونضحك ع الأمیر

 أشطر الشطار   وزي

  .. اجُھ والخواتمت   نرجع معانا لولي

  .. نعملھا لعبة للعیال

 ❊  

  .. تحبنا الحیاة

  .. لو أننا شربنا میّة الشباب

  .. وقدرنا نشبك الكلام

  .. الحرف جنب أخوه

  .. غنیوه للعیال

 ❊  

  .. تحبنا الحیاة

 لو أننا قدرنا نطلع السما

ّمة لسلمة لسلمة  من سل

  .. وجمعنا ف كفوفنا النجوم

 بالحفان ..  النجمة ویا النجمةالنجمة ویا 

  .. یتعلموا الحساب   ونعدھا لطفلة أو ولد

 ❊  

 وتحبنا الحیاة

  .. لو أنا قدرنا



  .. نقطف لكل طفلة أو ولد

 البلد   حتّة في   أي   في

  .. وردة من الغیطان

  .. الفطار ویشرب اللبن   یشمّھا علي

  

 یا بلـــدي

 

  .. یا نخلة في العالي

 لي بابيطالعة ع

 یا عَز أحبابي

 یا قلب زغلولي

 دقاتھ ندھولي

 دقیت أنا طبولي

 فاتني ومش سامع

 غنّوا لي یا مدامع

 یا عاشق المغني

 اطلع علي المدنة

 قلبي سبق لیلي

 وفرَش لي مندیلي

 غنّیت مواویلي

 والفجر ع النخلة

 وقلبي كان نحلة

 طارت ورجعت لي



 اختي اللي ندھت لي

 وف ودني قالت لي

ُخْط  ر علي مھلكأ

 وإیاك تفوت أھلك

 دا النفس أمّارة

 والحب بقماره

 یالیلي یا عیني

 أمانة تاخدیني

 یا حلوة یا سمارة

 نفسي اروح بلدي

 اركب مراكبھا

 واكنس مصاطبھا

 واجري في ملاعبھا

 واحضن مغاربھا

 لما المسا یمسّي

 یاخد النسیم حسي

 علي صدرھا أمشي

 بأرغولي وربابتي

 وف ركن مندرتي

  .. نیا ویاناوالد

 شایفانا سمعانا

 بحكایة دفیانة

 وبكلمة ودادة



 السھرة مداده

 سیالة حنّیة

 تحلا الملاغیة

 غیھ   والحب كان

 وقلوع مراكبیھ

    في الحارة والساحة

 كان ریحھ فواحة

 من خد تفاحة

 وغناوي مرتاحة

 علي جبھة عرقانة

 في أرض شرقانة

  .. بتنبّت الحبة

 وتسھّل الصعبة

  .. م الغربةوتاخدني 

 نعیدھا من تاني

 یابسمة إنساني

 یا كلمة في لساني

 غنوة ف وداني   یا

 وجداني   یا حسّ 

 لا البعد قساني

 ولا ھمّي نساني

 ولا ذل حرماني

 یا بلدي خلاني



 أغرق في أحزاني

 ❊  

 یا بلدنا لفینا

 ولا شبر خلینا

 زحفنا وحْبینا

 والسكة شقینا

 والبحر عدینا

 والباب ودقینا

 مك ونادیناباس

 یا حلوة ما تردّي

 توبي علي قدي

 والود لو وِدّي

 البس لك الزّردَي

 دنا فارس السكة

 عدیت من الستة

 وحلفت ما أنا راجع

 غیر فاتح السابع

 ❊  

 یا بلدنا أنا نادر

 والندر في عینیھ

 مرواحي ورجوعي

 لو كنت مش قادر



 لازحف علي إیدیھ

 وألم سامرنا

 وأقید منادرنا

 ناوافتح شوادر

 واغسلھا بدموعي

 واحْبي علي حِجْرك

 واشبك علي صدرك

 أحلامي وشموعي

 یا حلوة أنا إبنك

 مدي إیدیك لیھ

 طال الطریق بیھ

 یكفي منادیھ

 قلبي اتنَبح صوتھ

 ولا حد حیغیتھ

 إلا انت یا بلدي

 اسقیني من لبنك

 في اطباقك الخضرة

 اطلع لك الشجرة

 واحلب لك البقرة

 واجیب لك الصیني

 موش عینيواغزل ر

 دفیھ علي قدك

 دانا عندي یا بلدي



 أحلام بلا عددي

 تاخدیني تنسیني

 تعلي بي ترمیني

 الأمر في یدّك

 انت اللي تشقیني

 وانتي اللي تشفیني

 یا دنیتي ودیني

 أحلامي علي قدك

  

 سكـــة المــرواح

 

  .. یا ضلة البساتین

  .. یا ریحة الیاسمین

  .. الخلق شقیانة وبدھا ترتاح

  .. ھتي العرقانة مشتاقة للمراوحوجب

 ویا مین یاخدني یا مین؟

  .. یا منارة التایھین

  .. یا بدر فوق البحر للملاحین اللي بلا مقادیف

  .. یاللي ابتسامتك رغیف الشقیانین

  .. وكلمتك للیتامي ابھات وامّات

  .. وضحكتك بیت الغریب الحزین

  .. یا فرحة الوحداني بالتاني

  .. ن بالأمانيوالعشمانی



  .. والأھل بالغایبین

 ؟ .. وتصدقي بایھ

 یا أم الجبین عالي

  .. حلفت بالكلمة أقولھا تخف أحمالي

  .. في قلبي واللي ف لساني   وبالمخبي

  .. وباللي فكّرني بالدنیا ونساني

  .. وبكل ما في حكایتنا بسیط وإنساني

  .. حلفت لك

 بحبنا اللي ما كان علي بالنا

  .. نا بالبیت وبعیالنابحلم

 بلقمة كلناھا ولا شبعنا

  .. قادرة علي جوعنا ..  وبلقمة نحلم بھا

  .. حلفت بالابتسام

  .. وبالسكات اللي أقدر م ا لكلام ع الحدیث

  .. وبالنھار اللي جمّعنا ولا الحوادیت

 بلا میعاد

  .. حلفت لك والأمر مش محتاج

 والنجم شاھد

  .. ا كمان شھّادوالقمر والبحر یا بلدن

 وزحمة المیادین

  .. وضجة المینا

  .. وناس ما بینك وما بینھم سنین وسنین

 وتعرفیھم



 واحد بواحد بأسامیھم كلھم شاھدین

 إن كنا مش طایلین

 حلفت لك قادرین علي القدرة

ّدرین   .. ومق

 عارفین طریق المحبة یوصلوا لھا منین

  .. وموصّلة علي فین

  .. ة فیھا دموعوان كان یا حلوة لس

 وقلوب حتشقي بالھوي وتجوع

 طریقنا یا حلوة مافیھش رجوع

  .. أصلھ الطریق الصعب

  .. یا طولھ وطول لیالیھ

  .. علي أصحابھ وعلي أعادیھ

 ❊  

  .. یا حلوة شالك المقطوع   رفي

  .. وقصّري لاكْمام

  .. وبلاش من الوردة تشبك عقصة المندیل

 وبلاش من الخلاخیل

 حلقانوم ال

 دالحر في أسوان

  .. والعفرة والدخان

 مفرْھدة الجدعان

  .. ومحتاجین ابتسامتك

  .. یا حبیبتي ھمي واصلبي قامتك



  .. وفوق جبین المدینة طوحي شالك

  .. واحكي ف كل النواحي حكایتي وحكایتك

  .. عن عصرنا وأ وانّا

  .. وعن خطاوینا بكرة فوق جناح الشمس

 اردة وحلمنا بالبیتدان كان عشمنا النھ

  .. وسریر وكرسیین

  .. ودولاب یلم الھدمتین علي بعض

  .. وبیوم إجازة لما ییجي الصیف

  .. نروح سوي لاختي

  .. یكفانا یا حبیبتي

  .. بإننا حلمنا

  .. ودوبنا وبكینا

  .. وعافینا الزمان بدراعنا وقلوبنا

  .. وتعبنا عشان نرتاح

  .. یكفانا یا حبیبتي

  .. حنا حطّینا رجلیناان ا

 ؟ .. ومشینا ..  علي سكة المرواح

  

 علشان الكلمة المنسیة

 

  .. انا لیھ عنین واسعین

  .. حاضنین الدنیا وشایلین ع الرمش لیالي الحرمان

  .. واحضاني حیضان وغیطان ومكن دوار



  .. وعرق انفار

  .. واشْجار بتورّق من خضر الأیام

  .. تموتمن دم قلوبنا بتشرب مش ح

  .. وانا كفي بیوت

  .. تعلا وتتعرش بضلوع الكلمة أقولھا

  .. من جوه القلب حزینة وقلقانة

  .. فرحانة وخایفة وعشمانة

 غریر   وكلامي مش للقھوة تمطّھ الشفة لسقفھ طفل

  .. عایش علي لقمة اغراب

  .. ولا ھوه واقف یتّني في ركن ویستْني شھْقة إعجاب

  .. قلبي مغناوي

  .. علي مفرق سكك الأحلام الممدودة علي صدر الفجر

  .. ومالھش أركان مھدودة

  .. فیھا الأحزان السودة   قاعد یمضغ

  .. أنا قلبي عروق مشدودة ووتر حسّاس

 سنینّا الفرحانة   بیغني

  .. فوق السقال ..  ویشیل الطوب والخرسانة

 وینشف عرق الناس

  .. ویطمّن لھجة الأنفاس

  .. ن ویا الأطفالویْدنْدِ 

 دانا قلبي أجران

 ملیانة بقمح بلدنا الدھبي

  .. یرتاح ..  یعرق ..  یلعب ..  یتعب



 عمره ما حیبقي السّوسة اللي بتاكل خشب المركب في البحر

حّ   .. وتقطّع في الضلمة أحبال الملا

 ❊  

  .. غنیت الآه

 ولاكنْش الفجر

 حزْنان مش قھر ..  غنیت لك لأ

 لو عندك نبرة حق وح أقول لك

  .. دي الكلمة الحق تدبّح وتفرّح وتفتح لأبواب

  .. إن قلت ح أقول لك بالفم الملیان

  .. وأنا مش شتّام ولا كداب

 ولا أراجوز تایھ في زحام

  .. دانا من عھد ما كنت صَغیر

  .. فطموني علي الأحزان

  .. ف سوق الجوع   لكن ما أكلتش م اللحم الني

  .. سھران وقضیت الأیام

  .. مش عشم ارتاح

  .. لكن عشمان افرد مطرح لعیال جایین

  .. وعملت كلامي عرایس حب عرایش ضل

  .. ومساقي وبساتین    عیون

  .. وبدرت العرق اخْضّر في أرض شراقي

  .. غطایا في عز البرد أشواقي   ونمت

  .. ماوقفتش عریان الراس

  .. ع الناصیة اتاجر في أحلام الناس



  .. ما عملتش من قلمي أمواس

  .. یتقطّع شریان الدم ف كف العرقان

  .. ولا سمح الله

  .. عمري ما سمّمت الأرغف

  .. ولا زیفت كلام الأرصف

  .. ولا فرّخت الموت والیأس ف قلب الشبان

  .. ولا خّوفت الناس والأطفال بخیال الحراس

 ❊  

  .. غازل توب الفرحة   یا

  .. اصحي ..  اصحي ..  النوم قول للرایح في عز

  .. علي باب الشاعر   قبل ما تقفّ 

  .. قول لھ علي ضفرك شِبّ 

  .. الریق الناشف كلمة كدب   عَ    وابلغ

  .. طُب ف قلب النیل اتطھر

 في تراب الشعب   واتمرغ

  .. حتقدر تكتب اسمھ وتلمس توبھ العنّابي

  .. وتكلمني أنا وأصحابي

 الروح    دمع الموت من كلمة تسماحنا اللي شرقنا ب

  .. وعرقنا خوف من صبحیة

  .. شایلة لكل منّا صلیب

  .. لكنّا سرقنا من نن عیون الرعب الحنیة

  .. وعزقْنا الأرض اللي رواھا دم رفاقنا

  .. اخضرت ورد وحِنیة



  .. عیني جَمْر علیك

  .. عیني باردة علینا

  .. غنیینا

  .. أیوه وعشنا الأحلام

  .. شان تیجي علي الشعرا الأیامعل

  .. اللي تتمدّد فیھا في الضلة وتلاقي كلام

  .. وتلاقي الورقة اللي حتكتب فیھا

  .. واللي بتقدر تكدب فیھا وتّھجینا

  .. مھما حیقول ..  واللي یقول

 طول ما ھو واقف في حقول القھر

  .. حیتْنُھ الفجر ف نن عینیھ مقتول

ُّھ علي أرض بلدناولا عمر الشمس حترسم    .. ضل

 ❊  

  .. لا حول الله

  ! اللي قریناه نسیناه؟

 یا ما لسّة یا مصر ح تیجي أیام

  .. المجلس أي كلام   وحیبقي فَكّ 

  .. ولا یبقي للشعرة الشّایبة في حبّك أي حساب

  .. لا ملامة یا صاحبي ولا عتاب

  .. ماإحناش أغراب

  .. والسر ف بیر

  .. لحمي الخرزانة أنا عمري ما شقّت

  .. ولا لسوع طرف لساني حرْف القروانة



  .. لكن عتب الأبواب

  .. اللي بنیناھا طوبة محبة وطوبة عذاب

  .. طول العمر حتفضل أعلي من راس الكداب

 ❊  

  .. یا صاحبي اقلق

  .. حتلاقي كتیر عشرات عشرات   

  .. في الغیط والمكتب والدكان

 ییسنوا سنان السكینة

  .. غفلة لیل   بیستنواو

  .. عنیك وعنینا   ویدبّوا السن ف ننّ 

  .. ویسِمّوا البحر اللي انت بتشرب منھ

 ؟ .. حتشوف ازاي

  .. حصْوة في عیون النّسّاي

  .. ماتبیعش الرایح باللي عمره ما جاي

  .. بیحبك ..  ولا كل اللي بیسمع منك

  .. ولا كل اللي یحبك

  .. لھ عندك حاجة

  .. احبي اقلقیا ص

  .. واتلفّت في عذاب حوالیك

  .. وافتح ع الوسع عینیك

  .. تلاقیني أنا وأصحابي

  .. من لیل الغربة جبْنا لمصر التوب العنابي

  .. واما بنتكلم یجافینا الھمس



 غیطان الضّي   واقفین ف

  .. غناه   نغني ..  وف وسط الحي

  .. نرقص علي دق خطاه

  .. الشمس ..  نحضن عین

  


